
АБАЙДЫҢ АҚЫНДЫҚ ӘЛЕМІ 

 

    «Абай қазақ әдебиетіндегі ұлы тұлға, маңдай алды ақын 

екені, таңдаулы туындылары дүние жүзі поэзиясының озық 

үлгілерімен деңгейлес тұрғаны – білген адамға айқын шындық. 

Сан ғасырлық бай поэзиясы, ел қамын жоқтаған жүздеген 

өрен жүйрік жырау, жыршы, ақындары бар қазақ әдебиетінде 

Абай орнының ерекше болуы тегін емес».   

                                                                                      Зәки Ахметов 

 

Қазақтың біртуар ұлдарының бірі, данышпан ақын, ойшыл, дана ғұламаларының 

бірі, қазақ әдебиетінің шоқтығы биік ірі тұлғасы Абай Құнанбайұлының 

шығармашылығына арналған «Ұлы  халықтың – Ұлы  Абайы»  атты әдеби кеші өтті.  

Абай өлеңдерінің тілі көркемдіктің ең жоғарғы дәрежесіне айналды. Сөзі аз, 

мағынасы көп терең Абай сөздері жалпы адамның түсінуіне ауыр екені рас. Өз 

уақытында тыңдаушы таппаған Абай талай күйінеді. Бүгінгі таңда біз, Абай, арман еткен көзі ашық, көкірегі ояу 

қазақпыз. 

Абайдың көркемдік, әлеуметтік гуманистік және дінге көзқарастары терең білінген еңбегі – қара сөздері. Абайдың 

қара сөздері (Ғақлия) – ұлы ақынның сөз өнеріндегі көркемдік қуатын, философиядағы даналық дүниетанымын даралап 

көрсететін классикалық стильде жазылған прозалық шығармасы. Жалпы саны қырық бес бөлек шығармадан тұратын 

Абайдың қара сөздері тақырыбы жағынан бір бағытта жазылмаған, әр алуан. Оның алты- жеті үлгісі қысқа болса, 

қайсыбіреуі мазмұн , тақырып жағынан өзгешелеу, ауқымды болып келеді. Ұлы ақын, ағартушы Абай музыка саласында 

да үлкен мұра қалдырды.  

Кештің мақсаты – Ұлы ақынның өнегелі өмірімен студенттерді таныстыру, даналығын, рухани асыл мұраларын 

насихаттау, өлеңдерін мәнерлеп оқу барысында «Ұлы  халықтың – Ұлы  Абайы» атты   кітап көрмесі де ұсынылды. 

